
உமிழ்வாய்! இவைதோறும் ஈரம் காத்த கரைபோக்கி இயல்பு காப்பாய்! மலை, சோலைகளையெல்லாம் சுடர்ப் பொன் நீரால் நனைக்கின்றாய்!
தாமரை அரும்புகளிலெல்லாம் இதழ்களைச் சரித்தனை மாமரத்தின் தளிர்கள் அசைவில் மணிப் பச்சை குலுங்கச் செய்தாய்! சேவற் கொண்டையிலும் உன் அழகே இலங்கிடக் காண்பேன்! நீ அரசன், ஒளியின் செல்வன்; மக்களெல்லாம் வாழ்த்தும் கலவன்! --
பறவைகளின் இறகுகளில் உயிரூட்டினாய்: பறவைகள் எழுந்து சறந்தன. பெண்கள் அறஞ் செய்வதற்குக் காலைக் கதிரே நீ வழிகாட்டிவிட்டாய்! ஆண்களின் மலை தகர்த்த தோள்களில் நீ துலங்குகின்றாய்! கன்று காலிகள் உயிர்பெறச் செய்கின்றாய் நீ! மறத்தமிழர்கள் வாழ்வில் இன்பம் துலங்கிடுமாறு நீ வைத்தாய்! - வாழவைக்கும் உன் ஒளி இல்லாவிட்டால் வானத்திலே உள்ள நீட்ச்த்திரங்கள் எல்லாம் தாழங்காய், கடுக்காய்கள் போல் தழைவின்றி அழகிழக்கும். பாழ் என்ற நிலையில் வாழ்வைப் பயிரிட்ட உழவன் நீ பைங்கூழுக்கு வேரும் நீ! குளிருக்குப் போர்வையும் நீயே ஆவாய்!
கண்பார்வை என்னை நோக்க இயலாததாகிக் கீழே தாழ்கின்றது. நீ சோர்வை ஒழிக்கின்ற உணர்வாக உள்ளாய்! உலக இருளை ஒட்டி ஒளி வெள்ளத்தைச் சாய்க்கும் ஞாயிறே! நாங்கள் வெயிலில் ஆடிமகிழ்கிறோம்: புது ஞாயிற்றுத் தனிச் சொத்தே வாழி நன்றே!
வான்
வானம் பார்க்கப் பார்க்க வண்ண வண்ண அழகைத் தருகிறது. ஒவ்வொரு நேரத்தில் வானம் ஒவ்வொரு,

